
 
Pou Piblikasyon Imedya: 12/07/2024  GOUVÈNÈ KATHY HOCHUL 

 
 

GOUVÈNÈ HOCHUL ANONSE OUVÈTI GREAT LAKES 360, YON NOUVO MIZE 
VIVAN SOU KANPIS ELAJI AKWARYÒM NIAGARA  

  
Pwojè a pral ede atire nouvo vizitè yo epi rekonekte moun Niagara Falls yo ak 

wout navigab ki defini idantite vil la  
  

 Nouvo espas ekspozisyon ak vizyon panoramik yo plis sipòte kanpay ete 
Gouvènè a pou ede timoun ak fanmi yo "dekonekte sou entènèt, soti deyò"  

  
Foto Great Lakes 360 yo disponib isit la  

  
  

Gouvènè Kathy Hochul te anonse jodi a ouvèti mize vivan Great Lakes 360 sou kanpis 
Akwaryòm Niagara (Aquarium of Niagara) ki fèk elaji nan Pak Eta Niagara Falls. Pwojè 
a sitiye nan ansyen Sant Dekouvèt Ravin Niagara epili prezante bèt sovaj remakab nan 
Rivyè Niagara ak pi gwo ekosistèm Great Lakes. Pwojè transfòmatè a fèt pou atire 
nouvo vizitè ak devlopman nan anba lavil la, kreye plis atraksyon pandan tout ane a, epi 
ede rekonekte moun Niagara Falls ak bò lanmè ki defini idantite vil la. Anons sa a sipòte 
plis inisyativ Gouvènè a pou "dekonekte sou entènèt, soti deyò" , ki te lanse nan 
kòmansman mwa sa a pou ankouraje sante fizik ak mantal nan ede timoun ak fanmi 
New York yo depoze telefòn yo ak òdinatè yo, pran yon ti repo nan rezo sosyal, epi jwi 
lwazi ak rasanbleman sosyal deyò.  
  
"Nouvo espas Great Lakes 360 la bay yon nouvo opòtinite inik pou timoun ak fanmi nan 
Lwès New York pou yo depoze telefòn yo pandan ete sa a, pou yo ale deyò, epi pou yo 
pwofite ekspozisyon ak vizyon eksepsyonèl bèl ravin Niagara River," Gouvènè Hochul 
te deklare. "Nan elaji anprent Akwaryòm nan avèk envestisman sible sa a, nou ap ede 
fòje yon pi bèl avni pou Niagara Falls lè nou atire nouvo vizitè, nan ogmante fyète 
rezidan yo, ankouraje ekonomi an, epi atire nouvo devlopman nan anba lavil la."  
  
Konsepsyon ekspozisyon aksesib pwojè Great Lakes 360 pou 5.2 milyon dola a te 
transfòme batiman an pou tounen yon destinasyon inik kote vizitè ki gen tout laj ak tout 
kapasite yo ka fè eksperyans istwa ekolojik rejyon an pandan tout ane a. 16 nouvo 
ekspozisyon entèraktif yo prezante tòti, anfibyen, ensèk, ak anpil espès pwason, ki 
reprezante divès ekosistèm Great Lakes yo. Youn nan pwen enteresan yo se yon 
basen ki gen pwason estijon (sturgeon) yo ka manyen kote vizitè yo kapab entèraji ak 
espès lokal enpòtan sa a. Pwojè ki fini a ogmante kantite ekspozisyon ki ap viv nan 

akwaryòm lan nan 40 pousan. Gen 9 nouvo plas ekivalan aplentan ki ajoute nan 
anplwaye akwaryòm pou Great Lakes 360.  
  
Mize Great Lakes 360 la gen ladan tou yon espas teyat miltip, yon boutik kado, ak yon 
zòn sou do kay la ki gen bèl vizyon sou ravin lan. Yo ankouraje vizitè yo tou pou yo 
eksplore santye zòn ki antoure nouvo batiman an. Ekspansyon an amelyore eksperyans 
jeneral Akwaryòm Niagara a ak admisyon jeneral ki gen ladann antre nan tou de 
batiman yo, ansanm ak yon orè solid chak jou nan prezantasyon enfòmatif ak amizan.  
  
Great Lakes 360 sitiye nan pwent nò Pak Eta Niagara Falls epi li pozisyone nan gwo 
twou Ravin Niagara, jiska 500 pye nan sidwès batiman prensipal akwaryòm lan, sa ki 
kreye yon kanpis ki elaji pou atraksyon fanmi ki popilè. Dapre akò avèk Biwo Pak, Lwazi 
ak Konsèvasyon Istorik (Office of Parks, Recreation and Historic Preservation, OPRHP) 
Eta New York (State Parks) ak Otorite Enèji New York (New York Power Authority, 
NYPA), akwaryòm lan te renove batiman vid la, kreye nouvo espas pou ekspozisyon ki 
fokis sou Great Lakes. Mize a sitiye sou nouvo espas vèt ki te etabli atravè ansyen 
Robert Moses Parkway la ki fèk fini a.  
  
Yon sibvansyon kapital 1 milyon dola sipòte Great Lakes 360 atravè pwogram Market 
New York I LOVE NY ak yon sibvansyon 675,000 dola Empire State Development. Lòt 
sipòtè yo enkli East Hill Foundation, Grigg Lewis Foundation, John R. Oishei 
Foundation, KeyBank ak First Niagara Foundation, M&T Charitable Foundation, 
Margaret L. Wendt Foundation, National Grid Project C, Niagara County IDA, Niagara 
River Greenway nan patenarya ak Vil Niagara Falls, Manm Asanble Eta New York 
Angelo Morinello, ak Ralph C. Wilson, Jr. Legacy Funds. Pwojè a bati sou plis pase 10 
milyon dola nan amelyorasyon kapital akwaryòm lan te fè depi 2018 epi li demontre 
angajman akwaryòm lan pou amelyore eksperyans vizitè yo atravè atraksyon dinamik 
ak enteresan.  
  
Prezidan ak Direktè Egzekitif Jeneral Akwaryòm Niagara, Chad Fifer, te deklare, 
"Sa a se yon moman enpòtan pou Akwaryòm Niagara pandan nou ap selebre premye 
ekspansyon nan istwa prèske 60 lane nou an, epi nou kontan anpil pou montre 
ekosistèm lokal enpòtan sa yo pandan nou ap ogmante anprent nou nan kominote a. 
Nou pran angajman pou ogmante prezans nou kòm yon destinasyon ak yon resous 
kalite lavi pou vwazen nou yo, kote envite yo ka fè koneksyon otantik ak bèt yo, aprann 
atravè eksperyans pratik sipriz ak plezi, epi dekouvri ki jan yo vin ajan pozitif chanjman 
pou planèt nou an. Nou remèsye donatè nou yo, patnè kominotè yo, ak vwazen yo pou 
sipò jenere yo nan ede mete vizyon sa a sou pye."  

  

Great Lakes 360 konplete pwojè Niagara Falls Heritage Gateways, ki gen ladan senk 
fonksyon pòtay piblik ki gen entansyon estimile re-envestisman nan Niagara Falls. 
Pwojè 12 milyon dola Niagara Falls Heritage Gateway konsantre sou pwent nò ak sid 
yon pwopozisyon "Chemen Eritaj Anba Lavil Niagara Falls," ki pral elaji aktivite anba 
lavil pandan li ap ranfòse koneksyon ant anba lavil Niagara Falls ak Pak Eta Niagara 
Falls. Eta a finanse pwojè Pòtay Eritaj Niagara Falls la ak 10 milyon dola atravè Buffalo 



Billion II ak 2 milyon dola atravè Patenarya Revitalizasyon Rejyonal la. Ou ka jwenn 
reprezantasyon yo isit la.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Pati estrateji devlopman ekonomik la ap rasanble nan 
Niagara Falls avèk ouvèti yon nouvo mize dinamik epi entèraktif sou kanpis Akwaryòm 
Niagara. Pwojè enteresan tankou sa a atire nouvo vizitè epi ba yo yon rezon pou yo 
rete pi lontan, pou ranfòse ekonomi rejyon an ak imaj li an jeneral. Mwen espere vizite 
mize a ak aprann plis sou bèt sovaj ki fè rejyon an tèlman san parèy."  
  
Vis Prezidan Empire State Development ak Direktè Egzekitif Touris la, Ross D. 
Levi, te deklare, "Great Lakes 360 amelyore yon atraksyon yo dwe wè lè li pèmèt 
Akwaryòm Niagara mete aksan sou ekosistèm inik rejyon Greater Niagara nan yon 
nouvo fason ki enteresan ki pral bay vizitè tout laj yo plezi. Lè yo mete ansanm ak 
premye pak eta Etazini nan Niagara Falls ak lòt gwo atraksyon lokal yo, soti nan vwayaj 
bato a motè rive nan Underground Railroad Heritage Center, Great Lakes 360 se dènye 
rezon ki fè li fasil pou renmen New York."  
  
Komisè Enterimè Biwo Pak, Lwazi ak Prezèvasyon Istorik nan Eta New York la, 
Randy Simons, te deklare, "New York State Parks felisite Akwaryòm Niagara pou 
ouvèti Great Lakes 360 epi li tèlman fyè dèske li fè patenarya avèk yo pou nouvo 
atraksyon enteresan sa a. Opòtinite pou aprann plis sou ekoloji Great Lakes ak 
finalman Niagara Falls ak Niagara River pral sèlman ajoute eksperyans vizitè yo isit la 
nan otòn pandan li ap ofri yon lòt atraksyon pandan tout ane a."  
  
Prezidan NYPA ak rezidan Lwès New York John R. Koelmel, te deklare "Nouvo 
mize nan Akwaryòm Niagara a pral bay vizitè Niagara Falls ak rezidan yo ekspozisyon 
entèraktif ak dènye modèl ki anseye sou vwa navigab ki enpòtan anpil pou ekosistèm, 
ekonomi, kilti ak idantite rejyon nou an."  
   
Senatè Eta a Robert Ortt te deklare, "Felisitasyon pou Akwaryòm Niagara pou yon 
nouvo adisyon eksitan nan kanpis anba lavil la ki ap grandi. Great Lakes 360 se yon 
fason inik pou montre bèt sovaj ki anpil ak bote natirèl New York pou rezidan lokal yo 
pou vizitè atravè mond lan, etablisman sa a se yon bèl konpliman pou ekspozisyon an 
sèlman kèk santèn pye nan Akwaryòm nan. Mwen ta renmen remèsye ekip nan 
Akwaryòm Niagara pou vizyon li ki te mennen nan kwasans fòmidab ak envestisman 
enpòtan ki kontinye benefisye Niagara Falls ak Lwès New York."  
  
Manm Asanble Angelo Morinello te deklare, "Great Lakes 360 se yon gwo 
amelyorasyon non sèlman pou Akwaryòm Niagara men tou pou Niagara Falls an 
jeneral. Ekspozisyon sa a mete aksan sou pwason ak bèt sovaj nan rejyon imedya 
Great Lakes, kote abitan yo nan lokalite ak touris yo ka aprann epi pran plezi. Mwen ta 
renmen remèsye Akwaryòm nan pou vizyon yo epi pou kontinye envesti nan gwo vil 
nou an."  

Majistra Vil Niagara Falls Robert Restaino te deklare, "Pandan prèske 60 lane 
Akwaryòm Niagara te bay rezidan yo ak vizitè yo yon eksperyans ki "rapwoche" lavi 
akwatik, bay edikasyon sou ekosistèm frajil la, epi ankouraje konsèvasyon. Ekspansyon 
sa a ak nouvo mize Great Lakes 360 la, ak ekspozisyon enteresan ak entèraktif li yo, 
pote menm angajman ak konpetans sa a pou yon konpreyansyon sou Gran Lak nou yo, 
ki anbrase rejyon nou an ak ansanm ak Niagara Falls remakab nou an reprezante 
prèske yon ka dlo dous nan mond lan. Lokal sa a pral ofri yon lòt atraksyon pandan tout 
lane a pou ede endistri touris nou an epi nou apresye angajman Gouvènè Hochul pran 
nan pwojè sa a ak nan vil nou an, anplis nou felisite Akwaryòm Niagara a epi nou 
espere yo kontinye efò ekselan yo nan kominote nou an."  
  
Prezidan ak Direktè Egzekitif Jeneral Destination Niagara USA John Percy te 
deklare, "Ajisteman Great Lakes 360 se yon gwo amelyorasyon nan òf Akwaryòm 
Niagara a ofri, sa ki pèmèt nou atire ak amize vizitè Niagara Falls pandan tout lane a. 
Ekspansyon sa a se yon viktwa pou abitan yo ak vizitè yo menm jan, ki bay plis aksè ak 
plezi pou fanmi ki nan pri abòdab nan destinasyon an."  
  
Enfòmasyon sou Akwaryòm Niagara  
Akwaryòm Niagara se yon òganizasyon san bi likratif ak akwaryòm piblik ki sitiye nan 
Niagara Falls, NY. Kòm sèl mize akwatik nan rejyon an, Akwaryòm Niagara sèvi 
kominote a kòm yon lyen pou aprantisaj eksploratif nan selebre mèvèy natirèl ak 
enspire moun yo fè yon diferans pou lavi akwatik. Kanpis li a gen ladan de batiman 
diferan ki gen 180 espès diferan, ki gen ladan plizyè ki te sove epi yo jije pa kapab 
retounen nan milye sovaj. Akwaryòm lan gen adkreditasyon Association of Zoos and 
Aquariums, Alliance for Marine Mammal Parks and Aquariums ak International Marine 
Mammal Trainer’s Association. Pou plis enfòmasyon, vizite: aquariumofniagara.org  
  
Enfòmasyon sou Empire State Development  
Empire State Development se ajans devlopman ekonomik prensipal New York. Misyon 
ESD se pou pwomouvwa yon ekonomi ki djanm ak pwospè, ankouraje kreyasyon nouvo 
travay ak opòtinite ekonomik, ogmante resèt pou Eta a ak minisipalite li yo, epi fè 
ekonomi lokal yo vin estab ak divèsifye. Gras a itilizasyon prè, sibvansyon, kredi taks ak 
lòt fòm asistans finansye yo, ESD ap fè efò pou amelyore envestisman biznis prive ak 
kwasans pou sipòte kreyasyon travay epi sipòte kominote pwospè yo toupatou nan Eta 
New York. ESD se egalman ajans administratif prensipal ki ap kontwole Konsèy 
Devlopman Ekonomik Rejyonal ak komèsyalizasyon "I LOVE NY", mak touristik 
anblematik Eta a. Pou jwenn plis enfòmasyon sou Konsèy Rejyonal yo ak Empire State 
Development, ale sou www.regionalcouncils.ny.gov ak www.esd.ny.gov.  
  
Enfòmasyon sou Biwo Pak, Lwazi ak Konsèvasyon Istorik (Office of Parks, 
Recreation and Historic Preservation, OPRHP) Eta New York  
Biwo Pak, Lwazi ak Prezèvasyon Istorik Eta New York la sipèvize plis pase 250 pak, sit 
istorik, santye rekreyatif, tèren gòlf, ranp lansman bato ak plis ankò, ki te resevwa yon 
kantite rekò 78.4 milyon moun an 2021. Pou plis enfòmasyon sou nenpòt nan zòn lwazi 
sa yo, vizite www.parks.ny.gov, telechaje aplikasyon mobil NY State Parks Explorer la 

gratis oswa rele nan 518.474.0456. Epitou, konekte 
sou Facebook, Instagram ak Twitter.  

  
###  

  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

